
ಧ್ಯಾನಂ  –
ವಾಗೀಶಾ  ಯಸ್ಯ  ವದನೇ  ಲಕ್ಷ್ಮೀರ್ಯಸ್ಯ  ಚ  ವಕ್ಷಸಿ  ।
ಯಸ್ಯಾಸ್ತೇ  ಹೃದಯೇ  ಸಂವಿತ್ತಂ  ನೃಸಿಂಹಮಹಂ  ಭಜೇ  ॥

ಅಥ  ಸ್ತೋತ್ರಂ  –
ದೇವತಾಕಾರ್ಯಸಿದ್ಧ್ಯರ್ಥಂ  ಸಭಾಸ್ತಂಭಸಮುದ್ಭವಮ್  ।
ಶ್ರೀನೃಸಿಂಹಂ  ಮಹಾವೀರಂ  ನಮಾಮಿ  ಋಣಮುಕ್ತಯೇ  ॥  1 ॥

ಲಕ್ಷ್ಮ್ಯಾಲಿಂಗಿತ  ವಾಮಾಂಕಂ  ಭಕ್ತಾನಾಂ  ವರದಾಯಕಮ್  ।
ಶ್ರೀನೃಸಿಂಹಂ  ಮಹಾವೀರಂ  ನಮಾಮಿ  ಋಣಮುಕ್ತಯೇ  ॥  2 ॥

ಆಂತ್ರಮಾಲಾಧರಂ  ಶಂಖಚಕ್ರಾಬ್ಜಾಯುಧಧಾರಿಣಮ್  ।
ಶ್ರೀನೃಸಿಂಹಂ  ಮಹಾವೀರಂ  ನಮಾಮಿ  ಋಣಮುಕ್ತಯೇ  ॥  3 ॥

ಸ್ಮರಣಾತ್  ಸರ್ವಪಾಪಘ್ನಂ  ಕದ್ರೂಜವಿಷನಾಶನಮ್  ।
ಶ್ರೀನೃಸಿಂಹಂ  ಮಹಾವೀರಂ  ನಮಾಮಿ  ಋಣಮುಕ್ತಯೇ  ॥  4 ॥

ಸಿಂಹನಾದೇನ  ಮಹತಾ  ದಿಗ್ವಿದಿಗ್ಭಯನಾಶನಮ್  ।  [ದಿಗ್ದಂತಿ ]
ಶ್ರೀನೃಸಿಂಹಂ  ಮಹಾವೀರಂ  ನಮಾಮಿ  ಋಣಮುಕ್ತಯೇ  ॥  5 ॥

ಪ್ರಹ್ಲಾದವರದ  ಶ್ರೀಶಂ  ದೈತ್ಯೇಶ್ವರವಿದಾರಣಮ್  ।
ಶ್ರೀನೃಸಿಂಹಂ  ಮಹಾವೀರಂ  ನಮಾಮಿ  ಋಣಮುಕ್ತಯೇ  ॥  6 ॥

ಕ್ರೂರಗ್ರಹೈಃ  ಪೀಡಿತಾನಾಂ  ಭಕ್ತಾನಾಮಭಯಪ್ರದಮ್  ।
ಶ್ರೀನೃಸಿಂಹಂ  ಮಹಾವೀರಂ  ನಮಾಮಿ  ಋಣಮುಕ್ತಯೇ  ॥  7 ॥

ವೇದವೇದಾಂತಯಜ್ಞೇಶಂ  ಬ್ರಹ್ಮರುದ್ರಾದಿವಂದಿತಮ್  ।
ಶ್ರೀನೃಸಿಂಹಂ  ಮಹಾವೀರಂ  ನಮಾಮಿ  ಋಣಮುಕ್ತಯೇ  ॥  8 ॥

ಇತ್ಥಂ  ಯಃ  ಪಠತೇ  ನಿತ್ಯಂ  ಋಣಮೋಚನ  ಸಿದ್ಧಯೇ  ।  [ಸಂಜ್ಞಿತಂ ]
ಅನೃಣೋ  ಜಾಯತೇ  ಶೀಘ್ರಂ  ಧನಂ  ವಿಪುಲಮಾಪ್ನುಯಾತ್  ॥  9 ॥

ಸರ್ವಸಿದ್ಧಿಪ್ರದಂ  ನೃಣಾಂ  ಸರ್ವೈಶ್ವರ್ಯಪ್ರದಾಯಕಮ್  ।
ತಸ್ಮಾತ್  ಸರ್ವಪ್ರಯತ್ನೇನ  ಪಠೇತ್  ಸ್ತೋತ್ರಮಿದಂ  ಸದಾ  ॥
10 ॥

ಇತಿ  ಶ್ರೀನೃಸಿಂಹಪುರಾಣೇ  ಋಣಮೋಚನ  ಶ್ರೀ  ನೃಸಿಂಹ
ಸ್ತೋತ್ರಮ್  ।

